
1. Lingua Galega e Literatura

1.1 Introducion

O eixe do curriculo de Lingua Galega e Literatura constitieno as competencias relacionadas
coa interaccion oral e escrita adecuada nos distintos ambitos e contextos e en funcion de dife-
rentes propdésitos comunicativos, asi como co fomento do héabito lector, a interpretacion dunha
variada tipoloxia de textos e a apropiacion dun patrimonio linglistico, literario e cultural. A re-
flexion explicita sobre o funcionamento da lingua brinda a ferramenta e a metalinguaxe necesa-
rias para desenvolver a conciencia linguistica e mellorar os procesos de comprension, expresion

e recepcion critica.

A finalidade da materia de Lingua Galega e Literatura oriéntase tanto a eficacia comunicativa
como a favorecer un uso ético da linguaxe que pofia as palabras ao servizo da convivencia demo-
créatica, a resolucion dialogada dos conflitos e a construcion de vinculos persoais e sociais base-
ados no respecto e na igualdade de dereitos de todas as persoas. Desta maneira, a materia con-
trible ao desenvolvemento de todas as competencias recollidas no perfil de saida do alumnado
ao remate do ensino basico. Oriéntase tamén & adquisicion de vinculos co patrimonio cultural
galego e, sobre todo coa lingua galega, procurando que sexa asumida como lingua propia de

Galicia, afianzando a sua transmision e impedindo a substitucion linglistica.

Estes obxectivos de Lingua Galega e Literatura na educacién secundaria obrigatoria supofien
unha progresion respecto dos adquiridos na educacion primaria, dos cales habera que partir nesta
nova etapa, para pasar dun acompafiamento guiado a outro progresivamente auténomo. Esta
evolucion supén, alén diso, unha maior diversidade e complexidade das practicas discursivas.
Agora, a atencion céntrase no uso da lingua nos ambitos educativo e social, sublifiase o papel das
convencions literarias e do contexto historico na comprension dos textos literarios e daselle un

protagonismo mais relevante & reflexion sobre o funcionamento da lingua e 0s seus usos.

O primeiro deles oriéntase ao recofiecemento da diversidade linguistica e dialectal da nosa
contorna, de Galicia, de Espafia e do mundo, particularmente do @mbito luséfono, co propdsito
de favorecer actitudes de aprecio a esta diversidade, e especialmente cara & lingua galega, com-
bater prexuizos e estereotipos linguisticos, tomar conciencia da situacion da lingua propia de
Galicia e estimular a reflexién interlinguistica. Un segundo grupo de obxectivos refirese a com-
prension, producion e interaccion oral e escrita, incorporando as formas de comunicacion media-
das pola tecnoloxia que se desenvolven a través das TIC e atendendo aos diferentes ambitos de

comunicacion: persoal, educativo, social e profesional. Asi, os obxectivos segundo e terceiro

relacibnanse coa comunicacion oral, o cuarto coa comprension lectora e o quinto coa expresion
escrita. Compre salientar que o proceso de ensino e aprendizaxe da lectura debe abordarse desde
unha perspectiva ampla, tanto no que se refire & tipoloxia textual e ao propésito comunicativo
como ao formato ou canle de difusion dos textos. En resposta a iso, 0 obxectivo sexto pon o foco
na alfabetizacién mediatica e informacional, mentres que o sétimo e o oitavo se reservan para a
lectura literaria, tanto autbnoma como guiada, na aula. O obxectivo noveno atende & reflexion
sobre a lingua e 0s seus usos, en canto que o décimo, relativo & ética da comunicacion, é trans-

versal a todos eles.

Para cada obxectivo, formulanse criterios de avaliacion que establecen o nivel de desempefio
esperado na sta adquisicion. Estes criterios tefien un claro enfoque competencial e atenden tanto
aos procesos como aos produtos, o que reclama o uso de ferramentas e de instrumentos de
avaliacion variados e con capacidade diagnéstica e de mellora. Espérase que o alumnado sexa
guen de activar os cofiecementos en situaciébns comunicativas reais propias dos diferentes am-
bitos. De ai a importancia de vertebrar a programacién de aula arredor dun conxunto de situa-
cions de aprendizaxe verosimiles e contextualizadas, significativas e relevantes, atendendo a stua
gradacién e complementariedade, para que ao remate de cada curso consiga traballar de maneira

proporcionada todos os contidos incluidos no curriculo.

Dado que a aprendizaxe da lingua progresa en espiral e tendo en conta o enfoque inequivoca-
mente global e competencial da educacion linglistica, a gradacion entre cursos non se establece
tanto mediante a distribucion diferenciada de contidos como en funcion da maior ou menor com-
plexidade dos textos, das habilidades de producion ou interpretacion requiridas, da metalinguaxe
necesaria para a reflexiéon sobre os usos ou do grao de autonomia conferido ao estudantado. Non
se trata de que os cofiecementos impartidos nesta materia sexan diferentes entre uns cursos e
outros da ESO, sendn que a diferenza radica na intensidade e profundidade con que estes son
traballados. Por iso, tanto os contidos como os criterios de avaliacion gardan paralelismo nos

diferentes cursos.

Os criterios de avaliacion e os contidos organizanse en catro bloques. O primeiro bloque, «As
linguas e os seus falantes», correspéndese de maneira directa co primeiro obxectivo. O segundo
bloque, «Comunicacion», integra os contidos implicados na comunicacion oral e escrita e na al-
fabetizacion mediatica e informacional, vertebrados ao redor da realizacion de tarefas de produ-
cion, recepcién e andlise critica de textos. O terceiro bloque, «Educacion literaria», recolle as
experiencias e 0s contidos necesarios para consolidar o habito lector, conformar a propia identi-
dade lectora, desenvolver habilidades de interpretacion de textos literarios, achegarse & historia

da literatura galega e cofiecer algunhas obras, autoras e autores e movementos literarios

relevantes dela e do &mbito linguistico luséfono, estimulando & vez a escritura creativa con in-
tencion literaria. O cuarto blogue, «Reflexion sobre a lingua», propdn a construcion guiada de
conclusions sobre o sistema lingtiistico a partir da formulacion de hipdteses, da procura de con-
traexemplos e do establecemento de xeneralizacions e contraste entre linguas, usando para iso
a metalinguaxe especifica. A ollada cara a lingua como sistema non ha de ser, polo tanto, un
cofiecemento dado, sendén un saber que o alumnado vai construindo ao longo da etapa a partir
de preguntas ou de problemas que fan emerxer a reflexion sobre o funcionamento da lingua e os

Seus usos.

1.2 Obxectivos

Obxectivos da materia

OBX1. Describir e apreciar a diversidade linguistica da Peninsula Ibérica e do mundo, analizar a orixe e o de-
senvolvemento sociohistoérico das suas linguas (e, mais concretamente, do portugués, catalan e éuscaro) e as
caracteristicas das principais variedades dialectais do galego, para favorecer a reflexion interlinguistica,
combater os estereotipos e prexuizos, valorar a diversidade e crear vinculos socioafectivos coa lingua ga-

lega.

= A diversidade linguistica constitie unha caracteristica fundamental de toda a Peninsula Ibérica, onde se falan
varias linguas e os seus respectivos dialectos. Alén diso, nas nosas aulas conviven alumnas e alumnos que usan
linguas ou variedades dialectais diferentes do galego e doutros idiomas de aprendizaxe, incluida a lingua de signos.
As clases de idiomas deben abrazar esta diversidade linglistica do estudantado para non so evitar prexuizos lin-
glisticos e acoller os significados culturais que supén esa riqueza de codigos verbais, senon tamén para profundar
no cofiecemento de como funcionan as linguas e as suas variedades. Tratase de os convidar, polo tanto, a cofiece-
ren a orixe e o desenvolvemento histdrico e sociolingiiistico das linguas da Peninsula Ibérica (especialmente, o
portugués, o éuscaro e o catalan) e de achegalos a algunhas nocidns béasicas destas, incluida a existencia da lingua

de signos galega.

= Pola especial e preocupante situacion da lingua galega, como axuda para a sGa recuperacion, é preciso que esta
alcance, a través da lingua portuguesa, unha maior e mellor utilidade internacional. Débese conseguir que o por-
tugués non sexa alleo ao galego. Para iso, é conveniente que o alumnado, cando estea en contacto coa lingua
portuguesa, ben fisicamente ou ben a través das redes sociais e doutros medios de comunicacién, entenda oral-
mente e por escrito —dentro do seu respectivo nivel—, esta variedade linglistica proxima & nés. Do que se trata,
polo tanto, é de que o galego aproveite a oportunidade da sUa estreita vinculacion co portugués, tanto no relativo
as suas raices histéricas comins como aos trazos linguisticos ainda hoxe compartidos, para avanzar no seu proceso
de normalizacién social, para alcanzar unha maior proxeccion exterior, o que sen dubida contribuira a incrementar
0 seu prestixio no seo da sociedade galega, e para superar os prexuizos que ainda hoxe dificultan a sta plena
aceptacion por alguns grupos sociais, sobre todo o prexuizo relativo & sua falta de utilidade. Tal fomento do ensino
e da aprendizaxe do portugués esta en consonancia coa Lei 1/2014, do 24 de marzo, para o aproveitamento da
lingua portuguesa e vinculos coa lusofonia, e coas directrices da Unidn Europea relativas ao cofiecemento das

variedades lingiiisticas préximas e, de modo especial, das transfronteirizas, que presentan vinculos histdricos e

estruturais tan evidentes como € o caso do galego e do portugués. A devandita lei incide nesta idea ao establecer
que a lingua propia de Galicia, polo feito de ser intercomprensible co portugués, lle outorga unha valiosa vantaxe
competitiva a cidadania galega. Por iso debemos dotarnos de métodos formativos e comunicativos que nos per-
mitan desenvolvernos con naturalidade nunha lingua que nos é moi préxima e que nos concede unha gran proxec-

cién internacional.

O galego, como lingua histdrica e a través do portugués, é unha lingua universal e policéntrica, cunha evidente
diversidade dialectal. Ningunha das stas variedades xeogréficas ha de ser considerada mais correcta que outra. E
preciso, polo tanto, que o alumnado utilice con propiedade a slia variedade dialectal e que aprenda a distinguir
entre as caracteristicas que obedecen a diversidade xeografica das linguas daguelas outras relacionadas co socio-
lecto ou cos diversos rexistros con que un falante se adecla a distintas situacions comunicativas. Todo isto coa
finalidade ultima de promover o exercicio dunha cidadania sensibilizada, informada e comprometida cos dereitos
linglisticos individuais e colectivos. Tal como acontece co ensino do espafiol ou do inglés, parece léxico que o
alumnado de lingua galega adquira tamén cofiecementos sobre as variedades linglisticas pertencentes ao diasis-
tema linglistico comun, de maneira especial cando tal cofiecemento contrible de modo eficaz a incrementar o

seu repertorio linglistico e a mellorar a autoestima das persoas galegofalantes.

Alén diso, o alumnado debe cofiecer, de xeito gradual, cal é a situacion sociolinglistica da sia comunidade non sé
en canto a presenza do galego en distintos &mbitos (a Administracion, o comercio, os medios de comunicacion...),
sendn tamén en funcién da distribucién xeogréafica (poboacidn rural/urbana) ou doutras variantes como a idade
(persoas maiores/xente nova). Este debe ser o punto de partida para reparar nas dificultades polas que atravesa
a lingua galega, cun precoupante descenso de falantes, confrontando as causas que o provocan, especialmente os
prexuizos que lastran a normalizacién do galego, e reflexionando sobre a responsabilidade individual de cada fa-

lante na sUla conservacion.

OBX2. Comprender e interpretar textos orais e multimodais recollendo o sentido xeral e a informacién mais

relevante, identificando o punto de vista e a intencion do emisor e valorando a sua fiabilidade, a sia forma e

0 seu contido, para construir cofecemento, formar opiniéon e ampliar as posibilidades de gozo e de lecer.

O desenvolvemento das estratexias de comprension oral implica entender que a comunicacion é un constante
proceso de interpretacion de intencions en que entran en xogo o cofiecemento compartido entre o emisor e o
receptor e todos aqueles elementos contextuais e cotextuais que permiten ir mais ala do significado do texto e
interpretar o seu sentido. Se ata hai relativamente pouco a comunicacion oral era sempre de caracter sincrono, as
tecnoloxias da informacion e da comunicacién aumentaron as posibilidades da comunicacion asincrona e abriron
0 acceso desde o ambito escolar a &ambitos comunicativos de caracter publico. A escola pode e debe incorporar
unha finalidade de précticas discursivas propias de diferentes ambitos que sexan significativas para o alumnado e
que aborden temas de relevancia social.

A comprensién e a interpretacion de mensaxes orais require o0 dominio de destrezas especificas que han de ser
tamén obxecto de ensinanza e de aprendizaxe; desde as mais basicas —anticipar o contido, reter informacion re-
levante en funcion do propio obxectivo, distinguir entre feitos e opiniéns ou captar o sentido global e a relacién
entre as partes do discurso—, as mais avanzadas —identificar a intencion do emisor, analizar procedementos re-
toricos, detectar falacias argumentativas ou valorar a fiabilidade, a forma e o contido do texto—. No ambito social,

o desenvolvemento escolar das habilidades de interpretacion de mensaxes orais debe ter en conta a profusion de

textos de caracter multimodal que reclaman unha especifica alfabetizacion audiovisual e mediatica para lles facer

fronte aos riscos de manipulacién e desinformacion.

OBX3. Producir textos orais e multimodais con coherencia e fluidez e co rexistro adecuado, atendendo as con-
vencions propias dos diferentes xéneros discursivos, e participar en interaccions orais con actitude coopera-
tiva e respectuosa, tanto para construir cofiecemento e establecer vinculos persoais como para intervir de

maneira activa e informada en diferentes contextos sociais.

= O desenvolvemento da competencia comunicativa do alumnado pasa necesariamente pola atencién aos usos orais,
gue deben ser tanto vehiculo de aprendizaxe como obxecto de cofiecemento. As clases de lingua e literatura han
de ofrecer contextos diversificados e significativos para que o alumnado poida conversar cos seus iguais en dialo-
gos pedagoxicamente orientados & construcion de cofiecementos que propicien a reflexion sobre os usos formais

e informais, espontaneos e planificados.

= A interaccion oral require cofiecer as estratexias para tomar e ceder a palabra, despregar actitudes de escoita
activa, expresarse con fluidez e claridade e no ton e rexistro adecuados, asi como pdr en xogo os principios de
cortesia linguistica e de cooperacion conversacional. A producién oral de caracter formal, monologada ou dialo-
gada, ofrece marxe para a planificacion e, polo tanto, comparte estratexias co proceso de escritura. Atendendo &
situacion comunicativa formal ou informal, a relacién entre os interlocutores, o propésito comunicativo e a canle,
0s xéneros discursivos —moldes en que cristalizaron as practicas comunicativas propias dos diferentes &mbitos—
ofrecen pautas para estruturar o discurso e para adecuar o rexistro e o comportamento non verbal. As tecnoloxias
da informacidn e da comunicacion facilitan novos formatos para a comunicacién oral multimodal, tanto sincrona
como asincrona, e favorecen tamén o rexistro das achegas orais do alumnado para a sta difusion en contextos

reais e a sUa posterior andlise e revision.

OBX4. Comprender, interpretar e valorar textos escritos, con sentido critico e diferentes propésitos de lec-
tura, recofiecendo o sentido global e as ideas principais e secundarias, identificando a intencién do emisor,
reflexionando sobre o contido e a forma, avaliando a sta calidade e fiabilidade para dar resposta &s necesi-

dades e aos intereses comunicativos diversos e para construir cofiecemento.

= Desenvolver a competencia lectora implica incidir na motivaciéon, no compromiso, nas practicas de lectura e no
cofiecemento e uso das estratexias que deben despregarse antes, durante e despois deste proceso, a fin de que
as alumnas e os alumnos se convertan en lectores competentes e autébnomos ante todo tipo de textos, de que
saiban avaliar a sua calidade e fiabilidade e de que encontren neles a resposta a diferentes propésitos de lectura

en todos os ambitos da suUa vida.

= Comprender un texto implica captar o seu sentido global, integrar a informacion explicita e realizar as inferencias
necesarias que permitan reconstruir a relacion entre as stas partes, formular hipoteses arredor da intencién co-
municativa que se agocha nos devanditos textos e reflexionar sobre a stia forma e o seu contido. Para isto, convén
acompafiar os procesos lectores do alumnado de maneira detida na aula, tendo en conta que a alfabetizacién do
século XXI pasa necesariamente pola ensinanza da lectura dos hipertextos da internet. As clases de lingua han de
diversificar os ambitos a que pertencen os textos escritos e crear contextos significativos para o traballo na aula,
procurando a gradacién e a complementariedade na complexidade destes (extension, estrutura, linguaxe etc.) e

das tarefas propostas. Faise aqui imprescindible o traballo coordinado con outras materias do curriculo, dada a

especificidade dos xéneros discursivos asociados a cada area de cofiecemento, asi como coas outras linguas curri-

culares.

OBX5. Producir textos escritos e multimodais coherentes, cohesionados, adecuados e correctos atendendo as
convencions propias do xénero discursivo elixido, para construir cofiecemento e para dar resposta de maneira

informada, eficaz e creativa a demandas comunicativas concretas.

= Saber escribir hoxe significa saber facelo en diferentes soportes e formatos, moitos deles de caracter hipertextual
e multimodal, e require o cofiecemento e a apropiacion dos «moldes» en que cristalizaron as practicas comunica-
tivas escritas propias dos diferentes ambitos de uso: os xéneros discursivos. De ai que a ensinanza e a aprendizaxe
da escritura requira unha coidadosa e sostida intervencion na aula. A elaboracion dun texto escrito é froito, mesmo
nas suas formas mais espontaneas, dun proceso que ten polo menos catro momentos: a planificacion —determi-
nacion do proposito comunicativo e do destinatario da situacion comunicativa, alén da lectura e analise de mode-
los—, a redaccidn, a revision —que pode ser autbnoma, mais tamén compartida con mais estudantes ou guiada

polo profesorado— e a edicion do texto final.

= No ambito educativo, porase a énfase nos usos da escritura para a toma de apuntamentos, esquemas, mapas
conceptuais ou resumos, e tameén na elaboracion de textos de caracter académico. A composicion do discurso
escrito ha de atender tanto & seleccion e organizacion da informacion (coherencia), & relacién entre as stas partes
e as stias marcas lingtisticas (cohesion) e & eleccion do rexistro (adecuacién) como & correccién gramatical e orto-
grafica e a propiedade léxica. Require tamén adoptar decisions sobre o ton do escrito, a inscricion das persoas
(emisora e destinatarias) no discurso e a linguaxe e o estilo, polo que a vinculacion entre a reflexion explicita sobre

o funcionamento da lingua e a stia proxeccidn nos usos é inseparable.

OBX6. Seleccionar e contrastar informacion procedente de diferentes fontes de maneira progresivamente
auténoma, avaliando a sua fiabilidade e pertinencia en funcién dos obxectivos de lectura e evitando os riscos
de manipulacion e desinformacion, e integrala e transformala en cofiecemento para comunicala desde un

punto de vista critico e persoal e, ao mesmo tempo, respectuoso coa propiedade intelectual.

= O acceso a informacidn non garante por si mesmo o cofiecemento, entendido como principio estruturador da
sociedade moderna e como ferramenta esencial para lles facer fronte aos retos do século XXI. Por isto, &€ impres-
cindible que o alumnado adquira habilidades e destrezas para transformar a informacion en cofiecemento, identi-
ficandoa, xestionandoa, avaliandoa e comunicandoa. E necesario adoptar un punto de vista critico e persoal e

evidenciar unha actitude ética e responsable tanto coa propiedade intelectual como coa identidade dixital.

= Débese procurar que o alumnado, individualmente ou de forma colectiva, consulte fontes de informacion variadas
en contextos sociais ou académicos para a realizacién de traballos ou proxectos de investigacion, xa sexa sobre
temas do curriculo ou arredor de aspectos importantes da actualidade social, cientifica ou cultural. Estes procesos
de investigacion deben tender & abordaxe progresivamente autbnoma da sua planificacion e ao respecto as con-
venciéns establecidas na presentacion das producions propias coas cales se divulga o cofiecemento adquirido:
organizacion en epigrafes; procedementos de citas, notas, bibliografia e webgrafia; combinacion axustada de di-
ferentes codigos comunicativos nas mensaxes multimodais etc. E imprescindible tamén o desenvolvemento da
creatividade e a adecuacién ao contexto na difusion da sia nova aprendizaxe. A biblioteca escolar, entendida como
un espazo creativo de aprendizaxe e como centro neuralxico de recursos, formacién e coordinacién, serd o con-

torno ideal para a adquisicion deste obxectivo.

OBX7. Seleccionar e ler de maneira auténoma obras diversas como fonte de pracer e cofiecemento, configu-
rando un itinerario lector que evolucione en canto a diversidade, complexidade e calidade das obras, e com-
partir experiencias de lectura para construir a propia identidade lectora e para gozar da dimensién social e

cultural da lectura.

= Desenvolver este obxectivo implica percorrer un camifio de progreso planificado que pasa pola dedicacién dun
tempo periédico e constante de lectura individual, acompafiado de estratexias e engrenaxes adecuadas para con-

figurar a autonomia e a identidade lectora que se desenvolvera ao longo de toda a vida.

= E esencial a configuracion dun corpus de textos adecuado, formado por obras de calidade que posibiliten tanto a
lectura autbnoma como o enriquecemento da experiencia persoal de lectura e que inclia o contacto con formas
literarias actuais impresas e dixitais, asi como con précticas culturais emerxentes. Alén diso, é recomendable tra-
ballar para configurar unha comunidade de lectores e lectoras con referentes compartidos; establecer estratexias
que lle axuden a cada un a seleccionar os textos do seu interese, a apropiarse deles e a compartir a sta experiencia
persoal de lectura, deseflando contextos en que aparezan motivos para ler que partan de retos de indagacion
sobre as obras e que propofian maneiras de vincular afectivamente os lectores e as lectoras cos textos. A medida
que o obxectivo se vaia afianzando, sera posible reducir progresivamente o acompafiamento docente e establecer

relaciéns entre lecturas mais ou menos complexas, combinando a modalidade autonoma coa guiada.

OBX8. Ler, interpretar e valorar obras ou fragmentos literarios do patrimonio galego, portugués e universal,
utilizando unha metalinguaxe especifica e mobilizando a experiencia biografica e os cofiecementos literarios
e culturais que permitan establecer vinculos entre textos diversos e con outras manifestacions artisticas,
para conformar un mapa cultural, ampliar as posibilidades de gozo da literatura e crear textos de intencion

literaria.

= Este obxectivo ha de facilitar o transito desde unha lectura identificadora ou argumental das obras a outra mais
consciente e elaborada que abra as portas a textos inicialmente afastados da experiencia inmediata do alumnado.
Para isto, é necesario desenvolver habilidades de interpretacion que favorezan o acceso a obras cada vez mais
complexas, a verbalizacion de xuizos de valor mais argumentados e a construcidon dun mapa cultural que conxugue
os horizontes galegos, portugueses e universais e as obras literarias con outras manifestacions artisticas. Cons-
tatar o mantemento de topicos tematicos e formais que atravesan épocas e contextos culturais implica privilexiar

un enfoque intertextual.

= Dous son os eixes propostos para o desenvolvemento deste obxectivo. En primeiro lugar, a lectura guiada e com-
partida na aula de obras que presenten unha certa resistencia para o alumnado, mais que permitan, coa mediacion
docente, non s6 0 seu gozo, sendn tamén a apropiacion dos seus elementos relevantes. En segundo lugar, a ins-
cricién de obras en itinerarios tematicos ou de xénero integrados por textos literarios e non literarios de diferentes
épocas e contextos, cuxa lectura comparada atenda & evolucion dos temas, topicos e formas estéticas e axude a
establecer vinculos entre o horizonte de producién e o actual de recepcion. O desefio de itinerarios —en que debe
haber representacién de autoras e autores— require unha planificacién consensuada ao longo da etapa para ase-
gurar a progresion e a complementariedade necesarias que permitan a adquisicion gradual das competencias in-

terpretativas.

OBX9. Mobilizar o cofiecemento sobre a estrutura da lingua e os seus usos e reflexionar de maneira progresi-

vamente auténoma sobre as eleccions lingiisticas e discursivas, coa terminoloxia axeitada, para desenvolver

a conciencia linglistica, aumentar o repertorio comunicativo e mellorar as destrezas tanto de producién oral

e escrita como de recepcion critica.

= O estudo sistematico da lingua, para que sexa util, debe promover, por un lado, a competencia metalinguistica do
alumnado, quere dicir, a sta capacidade de razoamento, argumentacién, observacion e analise; por outro, debe
estar vinculado aos usos reais propios dos falantes, mediante textos orais, escritos e multimodais contextualiza-
dos. A reflexiéon metalinglistica debe partir do cofiecemento intuitivo do alumnado como usuario da lingua e es-
tablecer pontes co cofiecemento sistematico desde idades temperas, primeiro cunha linguaxe comun, mais pro-
xima & realidade do estudantado, para despois ir introducindo de maneira progresiva a terminoloxia especifica.
Debe, alén diso, integrar os niveis fonético-fonoldxico, morfosintactico, semantico e pragmético no estudo das

formas linglisticas.

= Tratase, polo tanto, de abordar a aprendizaxe da gramatica como un proceso sostido ao longo da etapa, no cal o
relevante non é tanto a aprendizaxe de taxonomias como a reflexion arredor do sistema lingtistico e a formulacién
indutiva —e, polo tanto, provisional— de conclusiéns sobre este. Para iso, hai que comezar coa observacién do
significado e da funcion que as formas linglisticas adquiren no discurso, para chegar a xeneralizacion e a sistema-
tizacién a partir da observacion de enunciados, o contraste entre oracions, a formulacion de hipéteses e de regras,
0 uso de contraexemplos ou a conexién con outros fendmenos linglisticos. En definitiva, preténdese estimular a
reflexion metalinguistica e interlingistica para que o alumnado poida pensar e falar sobre a lingua de maneira

que ese cofiecemento reverta nunha mellor comprension e interpretacion critica das producions alleas.

OBX10. PAr as propias practicas comunicativas ao servizo da convivencia democratica, da resolucién dialo-
gada dos conflitos e da igualdade de dereitos de todas as persoas, utilizando unha linguaxe non discrimina-
toria e desterrando os abusos a través da palabra para favorecer un uso non sé6 eficaz, senén tamén ético e

democratico, da linguaxe.

= Adquirir este obxectivo implica non s6 que o alumnado sexa eficaz a hora de se comunicar, senén que pofia as

palabras ao servizo duns obxectivos que tefian en conta a ineludible dimensién ética da comunicacion.

= No ambito da comunicacién persoal, a educacion lingtiistica debe axudar a forxar relaciéns interpersoais baseadas
na empatia e no respecto, achegando recursos para a escoita activa, a comunicacién asertiva, a deliberacién argu-
mentada e a resolucion dialogada dos conflitos. Erradicar os usos discriminatorios e manipuladores da linguaxe,
asi como os abusos de poder a través da palabra, é un imperativo ético. Nos ambitos educativo, social e profesional,
a educacion linguistica debe capacitar para acadar unha cidadania activa e comprometida na construcioén de socie-
dades mais equitativas, mais democraticas e mais responsables con relacién aos grandes desafios que como hu-
manidade temos propostos: a sustentabilidade do planeta e a erradicacion das infinitas violencias e das crecentes

desigualdades.

1.3 Criterios de avaliaciéon e contidos

Primeiro curso

Materia de Lingua Galega e Literatura

1° curso

Bloque 1. As linguas e os seus falantes

Criterios de avaliacion Obxectivos
= CAL1l Recofiecer as linguas da Peninsula Ibérica, especialmente as caracteristicas basicas do portu- OBX1
gués, do éuscaro e do catalan, e identificar alguns trazos dos repertorios linglisticos e das varieda-
des dialectais do alumnado, contrastandoos en manifestacions orais, escritas e multimodais.
= CAL2. Identificar, a partir da observacion da diversidade linglistica da contorna, prexuizos e estere- OBX1

otipos linguisticos, adoptando unha actitude de respecto e de valoracién da riqueza cultural, linglis-

tica e dialectal.

Contidos

= Observacion da propia biografia linglistica e da diversidade linguistica da aula. As familias lingUisticas e as linguas

do mundo. Sistemas de escritura. Nocidns bésicas: formulas de saudo e despedida, agradecemento e desculpa.

= Recofiecemento das linguas da Peninsula Ibérica, especialmente do portugués, do éuscaro e do catalan.

= Os paises lusofonos: localizacion, poboacion, costumes... Cofiecemento das primeiras nocions de lingua portu-

guesa. A ortografia. Semellanzas e diferenzas existentes cos sistemas ortogréaficos galegos. Iniciacién ao cofiece-

mento do Iéxico.

= Iniciacion a reflexion interlingiistica.

= Estratexias de identificacion de prexuizos e estereotipos linglisticos do galego e exploracion das formas de os

evitar.

Blogue 2. Comunicacién

Criterios de avaliacion

Obxectivos

= CA2.l. Valorar a forma e o contido de textos escritos, orais e multimodais sinxelos, avaliando a sua
calidade, a sta fiabilidade e a idoneidade da canle utilizada, asi como a eficacia dos procedementos

comunicativos empregados.

OBX2

= CAZ2.2. Realizar narraciéns e exposicions orais sinxelas con diferente grao de planificacién sobre te-
mas de interese persoal, social e educativo axustandose as convencions propias dos diversos xéneros
discursivos, con fluidez e coherencia e co rexistro adecuado, en diferentes soportes e utilizando de

maneira eficaz recursos verbais e non verbais.

OBX3

= CA2.3. Participar en interaccions orais informais, no traballo en equipo e en situacions orais formais
de caracter dialogado de maneira activa e adecuada, con actitudes de escoita activa e facendo uso

de estratexias de cooperacion conversacional e de cortesia linglistica.

OBX3

= CA2.4. Comprender e interpretar o sentido global, a estrutura, a informacion mais relevante e a
intencién do emisor en textos escritos e multimodais sinxelos de diferentes ambitos que respondan

a diferentes propositos de lectura, realizando as inferencias necesarias.

OBX4

= CAZ2.5. Planificar e redactar textos escritos e multimodais sinxelos, atendendo a situaciéon comunica- OBX5
tiva, ao destinatario, ao propdsito e a canle, presentando, despois da sUa revision, un texto final

coherente, cohesionado e co rexistro adecuado.

= CAZ2.6. Localizar, seleccionar e contrastar informacion de maneira guiada procedente de diferentes OBX6
fontes, calibrando a sua fiabilidade e pertinencia en funcién dos obxectivos de lectura, adoptando un

punto de vista critico e respectando os principios de propiedade intelectual.

= CA2.7. Adoptar habitos de uso critico, seguro, sustentable e saudable das tecnoloxias dixitais con OBX6
relacion a procura e a comunicacién da informacién, reflexionando sobre as posibles manipulacions

presentes nas canles de transmision da informacion.

= CA2.8. Revisar os propios textos de maneira guiada e facer propostas de mellora argumentando as 0OBX9
mudanzas a partir da reflexién metalinguistica e cunha metalinguaxe especifica, e identificar e reto-
car alguns problemas de comprension lectora utilizando os cofiecementos explicitos sobre a lingua

€ 0 seu uso.

= CA2.9. Explicar e argumentar a interrelaciéon entre o propésito comunicativo e as eleccions linguisti- OBX9
cas do emisor, asi como os seus efectos no receptor, utilizando o cofiecemento explicito da lingua e

unha metalinguaxe especifica.

= CA2.10. Identificar e desterrar os usos discriminatorios da lingua, os abusos a través da palabrae os| OBX10
usos manipuladores da linguaxe, partindo da reflexion e da anélise dos elementos linglisticos, tex-

tuais e discursivos utilizados, asi como dos elementos non verbais da comunicacion.

Contidos

= Contexto vinculado &s estratexias de producién, comprension e analise critica de textos orais, escritos e multimo-

dais de diferentes ambitos.

~ Compofientes do feito comunicativo: grao de formalidade da situacién e caracter publico ou privado, distancia
social entre os interlocutores, propésitos comunicativos e interpretacion de intencions, canle de comunicacion

e elementos non verbais da comunicacion.

= Xéneros discursivos desde o punto de vista da producién, comprensién e analise critica de textos orais, escritos e

multimodais.

Aproximacion as secuencias textuais basicas, con especial atencion s narrativas, descritivas, dialogadas e ex-

positivas.
Xéneros discursivos propios do &mbito persoal: a conversa.
Xéneros discursivos propios do &mbito educativo.

Xéneros discursivos propios do &mbito social. Redes sociais e medios de comunicacién. Etiqueta dixital. Riscos
de desinformacion, manipulacion e vulneracion da privacidade na rede. Anédlise da imaxe e elementos para-

textuais dos textos icénico-verbais e multimodais.

= Procesos de producion, comprension e analise critica de textos orais, escritos e multimodais.

Interaccion oral e escrita de caracter informal: tomar e ceder a palabra. Cooperacion conversacional e cortesia
lingiistica. Escoita activa, asertividade e resolucion dialogada dos conflitos.

Comprension oral: sentido global do texto e relacidn entre as sUas partes, seleccion e retencion da informacion
relevante. Deteccién de usos discriminatorios da linguaxe verbal e non verbal, dos abusos a través da palabra
e dos usos manipuladores da linguaxe.

Producion oral formal: planificacion e procura de informacion, textualizacion e revision. Adecuacion a audiencia

e ao tempo de exposicion. Elementos non verbais. Trazos discursivos e lingtisticos da oralidade formal.

Comprension lectora: sentido global do texto e relacion entre as suas partes. A intencion do emisor. Deteccién
de usos discriminatorios da linguaxe verbal e non verbal. Os abusos de poder e a manipulacién a través da
linguaxe.

Producion escrita: planificacion, textualizacion, revision e edicion en diferentes soportes. Correccién gramatical
e ortogréfica. Propiedade léxica. Usos da escritura para a organizacién do pensamento: toma de notas, esque-

mas, mapas conceptuais, resumos etc.

Recofiecemento e uso discursivo dos elementos linglisticos en textos orais, escritos e multimodais.

Uso coherente das formas verbais nos textos. Correlacién temporal no discurso relatado.

Correccion lingliistica e revision ortografica e gramatical dos textos. Uso de dicionarios, de manuais de consulta

e de correctores ortograficos en soporte analdxico ou dixital.
Os signos bésicos de puntuacién como mecanismo organizador do texto escrito. A sta relacién co significado.

Promocion dun modelo lingliistico afastado da castelanizacién e da deturpacion para conseguir un modelo de

lingua de calidade.

Bloque 3. Educacion literaria

Criterios de avaliacion

Obxectivos

CA3.1. Comprender e interpretar o sentido global, a estrutura, a informacion mais relevante e a in-
tencion do emisor de textos escritos e multimodais sinxelos de diferentes &mbitos que respondan a

diferentes propositos de lectura, realizando as inferencias necesarias.

OBX4

CA3.2. Valorar a forma e o contido de textos sinxelos avaliando a stUa calidade, fiabilidade e idonei-

dade da canle utilizada, asi como a eficacia dos procedementos comunicativos empregados.

OBX4

CA3.3. Elixir e ler textos a partir de preseleccions guiandose polos propios gustos, intereses e nece-

sidades e deixando constancia do propio itinerario lector e da experiencia da lectura.

OBX7

CA3.4. Explicar e argumentar, coa axuda de pautas e modelos, a interpretacion das obras lidas a
partir da andlise das relacions internas dos seus elementos constitutivos co sentido da obra, aten-

dendo & configuracion dos xéneros e subxéneros literarios.

OBX8

CA3.5. Establecer de maneira guiada vinculos argumentados entre os textos lidos e outros textos
escritos, orais ou multimodais, asi como con outras manifestacions artisticas en funcion de temas,
topicos, estruturas, linguaxe e valores éticos e estéticos, mostrando a implicacion e a resposta per-

soal do lector na lectura.

OBX8

= CAS3.6. Crear textos persoais ou colectivos con intencidn literaria e conciencia de estilo, en distintos OBX8
soportes e con axuda doutras linguaxes artisticas e audiovisuais, a partir da lectura de obras ou
fragmentos significativos en que se empreguen as convencions formais dos diversos xéneros e esti-

los literarios.

Contidos

= Lectura auténoma. Implicacion na lectura de obras de maneira progresivamente auténoma a partir dunha prese-

leccion de textos variados e reflexién sobre os textos lidos e sobre a propia practica de lectura.

Criterios e estratexias para a seleccion de obras variadas de maneira orientada a partir da exploracion guiada

da biblioteca escolar e publica dispoiiible.
Participacion activa en actos culturais vinculados co circuito literario e lector.
Toma de conciencia progresiva dos propios gustos e identidade lectora.

Expresién da experiencia lectora, con apoio de exemplos e utilizando progresivamente unha metalinguaxe es-

pecifica. Apropiacion dos textos lidos a través de distintas formas de recreacion.

Mobilizacion da experiencia persoal e lectora como forma de establecer vinculos entre a obra lida e aspectos

da actualidade, asi como con outros textos e manifestacions artisticas e culturais.
Estratexias para a recomendacién das lecturas en soportes variados ou ben oralmente entre iguais.
= Lectura guiada. Lectura de obras relevantes da literatura xuvenil contemporanea galega e do patrimonio literario
lus6fono, inscritas en itinerarios tematicos ou de xénero, que atravesan épocas, contextos culturais e movementos
artisticos.
Estratexias para a construcidon compartida da interpretacion das obras a través de conversas literarias, coa
incorporacion progresiva da metalinguaxe especifica.
Relacién e comparacion dos textos lidos con outros textos, con outras manifestaciéns artisticas e coas novas
formas de ficcién en funcion de temas, topicos, estruturas e linguaxes.
Expresién pautada a través de procesos e soportes diversificados, da interpretacion e da valoracion persoal de
obras e fragmentos literarios.
Lectura con perspectiva de xénero.
Lectura con perspectiva ambiental e ecoloxica, con especial incidencia na mudanza climatica e na proteccion e
benestar dos animais.
Lectura expresiva, dramatizacion e recitacion de textos sinxelos atendendo aos procesos de comprensién, apro-
piacién e oralidade implicados.
— Creacion de textos a partir da apropiacion das convencions da linguaxe literaria e en referencia a modelos dados

(imitacién, transformacion, continuacion etc.).

Bloque 4. Reflexién sobre a lingua

Criterios de avaliacién Obxectivos

= CAA4.l Incorporar procedementos basicos para enriquecer os textos, atendendo a aspectos discursi- OBX5

vos, linglisticos e de estilo, con precision Iéxica e correccion ortografica e gramatical.

= CA4.2. Localizar, seleccionar e contrastar informacién de maneira progresivamente auténoma pro- OBX6
cedente de diferentes fontes, calibrando a sta fiabilidade e pertinencia en funcién dos obxectivos de

lectura e adoptando un punto de vista critico e de respecto aos principios de propiedade intelectual.

= CAA4.3. Revisar os textos propios de maneira guiada e facer propostas de mellora argumentando as OBX9
mudanzas a partir da reflexion metalinguistica e cunha metalinguaxe especifica, e identificar e solu-
cionar algins problemas de comprension lectora utilizando os cofiecementos explicitos sobre a lin-

gua e 0 seu uso.

= CA4.4. Explicar e argumentar a interrelacion entre o propdsito comunicativo e as eleccions lingtis- 0OBX9
ticas do emisor, asi como os seus efectos no receptor, utilizando o cofiecemento explicito da lingua

e unha metalinguaxe especifica.

= CA4.5. Formular xeneralizacions sobre aspectos béasicos do funcionamento da lingua a partir da ob- OBX9
servacion, comparacion e transformacion de enunciados, asi como da formulacién de hipdteses e a
procura de contraexemplos, utilizando unha metalinguaxe especifica e consultando de maneira

guiada dicionarios, manuais e gramaticas.

Contidos

= Elaboracion de conclusions propias sobre o funcionamento do sistema lingtiistico cunha linguaxe especifica a partir
da observacién, comparacion e clasificacion de unidades comunicativas e do contraste entre linguas.

Diferenzas relevantes e interseccions entre a lingua oral e a lingua escrita atendendo a aspectos sintacticos,
Iéxicos e pragmaticos.
Aproximacion & lingua como sistema e as stias unidades basicas tendo en conta os diferentes niveis: o son e
sistema de escritura, as palabras (forma e significado) e a sta organizacion no discurso (orde das palabras,
compofientes das oracidns ou conexion entre os significados).
Relacién entre os esquemas semantico e sintactico da oracion simple. Observacion e transformacion de enun-
ciados de acordo con estes esquemas e uso da terminoloxia sintactica necesaria. Orde das palabras e concor-
dancia.
Estratexias de uso progresivamente autonomo de dicionarios e manuais de gramatica para obter informacion

gramatical basica.

1.4 Orientaciéns pedagoxicas

A intervencién educativa na materia de Lingua Galega e Literatura desenvolvera o seu curri-
culo e tratara de asentar de xeito gradual e progresivo nos distintos niveis da etapa as aprendi-
zaxes que lle faciliten ao alumnado o logro dos obxectivos da materia e, en combinacion co resto
das materias, unha adecuada adquisicion das competencias clave e o logro dos obxectivos da

etapa.

Neste sentido, no desefio das actividades, o profesorado terd que considerar a relacion exis-

tente entre os obxectivos da materia e as competencias clave a través dos descritores operativos

do perfil de saida e as lifias de actuacion no proceso de ensino e aprendizaxe que se presentan
nos puntos seguintes e seleccionar aqueles criterios de avaliacién do curriculo que se axusten a
finalidade buscada, asi como empregalos para verificar as aprendizaxes do alumnado e o seu nivel

de desempefio.

Relacion entre os obxectivos da materia de Lingua Galega e Literatura e as competencias clave
a través dos descritores operativos do perfil de saida establecidos no anexo |

Obxectivos Competencias clave
da materia CCL CP STEM CD CPSAA ccC CE CCEC
OBX1 1-5 2-3 1-2 1-3
OBX2 2 2 1 2-3 4 3
OBX3 1-3-5 2 1 2-3 2 1
OBX4 2-3-5 2 4 1 4 3
OBX5 1-3-5 1 2-3 5 2
OBX6 3 1-2-3-4 4 2 3
OBX7 1-4 3 1 1-2-3
OBX8 1-4 1 1-2-3-4
OBX9 1-2 2 1-2 5
OBX10 1-5 8 3 3 1-2-3

Lifias de actuacion no proceso de ensino e aprendizaxe

— O uso de distintos métodos que tefian en conta os diferentes ritmos de aprendizaxe do alum-
nado, favorezan a capacidade de aprender por si mesmos e promovan o traballo en equipo con

perspectiva de xénero.

— A realizacion de proxectos significativos para o alumnado e a resolucion colaborativa de pro-

blemas, reforzando a autoestima, a autonomia, a reflexion e a responsabilidade.

— A énfase na atencion a diversidade do alumnado, na atencion individualizada, na prevencion
das dificultades de aprendizaxe e na posta en practica de mecanismos de reforzo tan pronto

como se detecten estas dificultades.

— O uso de estratexias para traballar transversalmente a comprension lectora, a expresion oral
e escrita, a comunicacion audiovisual, a competencia dixital e o fomento da creatividade, do

espirito cientifico e do emprendemento.

— O desenvolvemento dos contidos gradual e progresivo, de maneira que, ademais de incremen-

tar a dificultade dos procesos e situaciéns comunicativas, tamén se vaian adquirindo habilida-
des mais complexas que propicien a aprendizaxe individual e auténoma. A gradacion entre
cursos non se establece tanto mediante a distribucion diferenciada de contidos como en fun-
cion da maior ou menor complexidade dos textos, das habilidades de producién ou interpre-
tacién requiridas, da metalinguaxe necesaria para a reflexion sobre os usos ou do grao de

autonomia conferido ao estudantado.

O traballo interdisciplinario e a coordinacién con outros departamentos e equipos do centro,
especialmente co equipo de dinamizacién da lingua galega e co equipo de biblioteca. Esta co-
laboracion incidira na mellora dos procesos comunicativos e permitira incorporar xéneros dis-
cursivos doutras materias e @mbitos de interese. As revistas escolares e as saidas didacticas
(museos, exposiciéns, espectaculos...) son unha mostra deste traballo conxunto. Asi mesmo,
as actividades interdepartamentais en formato audiovisual (radio, television, documentais...)
tamén poden ser instrumentos Utiles e para a adquisicion, producién e intercambio de conti-
dos relacionados con distintas disciplinas. Todos eles deben contribuir & mellora nos procesos
de producion e recepcion oral, escrita e multimodal, asi como a todo o que tefia que ver coa

alfabetizaciéon informacional.

— A potenciaciéon do tratamento integrado de linguas (TIL), que se reflectird na incorporacion de

nociéns basicas dalgunhas linguas da Peninsula Ibérica, especialmente da portuguesa, e que
se fomentara con actuacions que lle faciliten ao alumnado galegofalante a intercomunicaciéon
nos dous idiomas (intercambios linglisticos, concursos, glosarios bilingies/multilingues...).
Compre que sexa consciente da utilidade deste cofiecemento, non sé para reforzar os vinculos
culturais, sociais e econémicos con Portugal e con toda a comunidade de paises lus6fonos,

senon tameén para que a lingua galega adquira unha maior proxeccion internacional.

— A presentacion de recursos dixitais en lingua galega que faciliten a busca de informacién, a

revision dos textos e a sta posterior divulgacion, sempre con respecto aos dereitos de propie-
dade intelectual. Ademais de consultar datos e de ampliar contidos, o alumnado debe fami-
liarizarse co manexo de tradutores, correctores ortograficos e dicionarios ou manuais de estilo
gue lle axuden a mellorar a redaccién dos seus escritos. Tamén poden incorporarse procede-
mentos que enriquezan o0s seus traballos e que permitan a sta difusion en distintos formatos

(realidade aumentada, cédigos QR...).

— A énfase nas estratexias que fomenten a oralidade e as competencias activas, co fin de que o

alumnado adquira as habilidades necesarias para expresarse correctamente nunha ampla va-

riedade de situaciéns comunicativas (espontaneas ou planificadas) e de contextos (formais e

informais). Entre o amplo abano de actuaciéns que contriblen ao desenvolvemento desta des-
treza, estan as dramatizacions e representaciéns teatrais, a radio coas stas multiples posibi-
lidades (podcasts, informativos, publicidade, teatro radiofénico...), a masica (rap, poemas mu-
sicados...) e todo tipo de iniciativas en formato audiovisual (audiocontos, videopoemas,

booktrailers, booktubers, titoriais...).

A promocién dun modelo linglistico afastado da castelanizacion e da deturpacion para con-
seguir unha lingua de calidade, valorando o dominio dos sistema fonético-fonol6xico —tanto
vocéalico como consonantico—, o uso do léxico tradicional e o emprego das estruturas morfo-

sintacticas mais xenuinas da lingua galega.

A erradicacién dos prexuizos linguisticos derivados da situacién sociolingliistica de Galicia nos
altimos séculos, particularmente os que tefien que ver cos usos diglésicos do galego en de-
terminados ambitos. O alumnado debe comprender que non hai unhas linguas mellores ca

outras, considerar isto non deixa de ser racismo linguistico.

A deteccion e eliminacion dos usos discriminatorios e ofensivos da lingua, de modo que se
propicie a reflexion sobre os principios democraticos e se favoreza a andlise critica dos confli-
tos, tanto no centro educativo como noutros &mbitos. Fomentarase un uso ético da linguaxe,
a resolucion dialogada dos conflitos e a construcién de vinculos persoais e sociais baseados

no respecto e na igualdade de dereitos de todas as persoas.

A proposta de obras e fragmentos de textos, literarios ou non, atendendo a valores sociocul-
turais e éticos que promovan a defensa dos dereitos humanos e a conciencia ambiental. Ta-
meén se deben abordar lecturas desde unha perspectiva de xénero. As charlas con escritoras e
escritores, os clubs de lectura ou os obradoiros literarios resultaran unha boa ferramenta para

afondar nestes contidos.

